
Shri Tamraparni Ashtakam

శ్రీతామ్రపర్ణ్యష్టకమ్   

యాపూర్వవాహిన్యపి మగ్ననృణామపూర్వవాహిన్యఘనాశనేఽత్ర ।
భ్రూమాపహాఽస్మాకమపి  భ్రమాడ్యా  సా తామ్రపర్ణీ  దురితం ధునోతు ॥ ౧॥
మాధుర్య నైర్మల్య  గుణానుషఙ్గాత్  నైజేన  తోయేన సమం విధత్తే ।
వాణీం ధియంయా శ్రితమానవానాం  సా తామ్రపర్ణీ  దురితం ధునోతు ॥౨॥
యాసప్తజన్మార్జిత  పాపసఙ్ఘనిబర్హణాయైవ    నృణాం ను సప్త ।
క్రోశాన్  వహన్తీ సమగాత్పయోధిం సా తామ్రపర్ణీ  దురితం ధునోతు ॥ ౩॥
కుల్యానకుల్యానపియా మనుష్యాన్ కుల్యా స్వరూపేణ బిభర్తి పాపమ్ ।
నివార్య చైషామపవర్గ  దాత్రీ సా తామ్రపర్ణీ  దురితం ధునోతు ॥ ౪॥
శ్రీ పాపనాశేశ్వర లోకనేత్ర్యౌ  యస్యాః పయోలుబ్ధధియౌ  సదాపి ।
యత్తీరవాసం కురుతః ప్రమోదాత్  సా తామ్రపర్ణీ  దురితం ధునోతు ॥ ౫॥
నాహం మృషా వచ్మి యదీయతీరవాసేన లోకాస్సకలాశ్చ భక్తిమ్ ।
వహన్తి గుర్వాఙ్ఘ్రియుగే  చ దేవే సా తామ్రపర్ణీ  దురితం ధునోతు ॥౬॥
జలస్య యోగాజ్జడతాం  ధునానా మలం మనస్థం  సకలం హరన్తీ ।
ఫలం దిశన్తీ భజతాం తురీయం సా తామ్రపర్ణీ  దురితం ధునోతు ॥ ౭॥
న జహ్రుపీతా  న జటోపరుద్ధా మహీధ్రపుత్ర్యాపి   ముదా నిషేవ్యా ।
స్వయం జనోద్ధారకృతే  ప్రవృత్తా  సా తామ్రపర్ణీ  దురితం ధునోతు ॥౮॥
ఇతి శ్రీతామ్రపర్ణ్యష్టకం     సమ్పూర్ణమ్  ।

